
la dua numero atingis la abonantojn, kaj kredeble ankaŭ tiu ĉi 
kajero alvenos ĉe Via leterkesto semajnojn post la kutima dato. 
Pardonu! Rekompence ni promesas ĝustatempe — t.e. tre 
baldaŭ ekspedi al Vi la kvaran numeron.

La artikoloj sur la sekvaj paĝoj raportas pri diversaj eventoj, 
okazintaj inter martomezo kaj majofino. La ĉefa el tiuj estis- 
sendube la 13-a Kongreso de Hungara Socialisma Laborista 
Partio, kiu kunsidis en Budapeŝto fine de marto. Tiu ĉi Kong- 
reso difinis la ĉefajn liniojn de la evoluo de Hungario dum la 
sekvontaj kvin jaroj.

En marto denove okazis Budapeŝta Printempa Festivalo, kaj 
enkadre de tiu prestiĝa aranĝo esperantistoj povis spekti inte- 
resajn teatrajn prezentadojn dum la 3-a Internacia Renkontiĝo 
de Esperantaj Teatroj. Kiel legeblas en nia raporto, estis bonaj 
prezentadoj, sed foje-foje iom malmultaj spektantoj...

En majo trafis dolora perdo la esperantistaron, kaj speciale 
nian revuon: mortis Ludoviko Kokeny, kiu inter siaj sennombraj 
kontribuoj al la Esperanta kulturo estis ankaŭ la unua ĉefre- 
daktoro de Hungara Vivo. Imre Szabo per bela poemo omaĝas 
al la memoro de tiu forpasinta batalinto de nia Movado.

Ervin Fenyvesi artikolas pri „betjaroj”, klarigante ankaŭ la 
socian fonon de la fenomeno, kiu en kiĉaj imagoj fariĝis kvazaŭ 
la simbolo de Hungario.

Aperas ĉinumere la unua parto de la Ĉinia vojaĝraporto de 
Vilmos Benczik: temo tre aktuala, ja restas nur unu jaro.ĝis la 
71 a UK en Pekino.

Interesa intervjuo el Sovetio raportas pri la disvolviĝo de la 
sciencfikcia literaturo en Uralo, sur la limo inter Eŭropo kaj 
Azio. La ŝatantoj de la pli tradicia literaturo trovas en tiu ĉi 
numero poemojn kaj novelon tradukitajn el la hungara lingvo.

Krome aperas la kutima daŭrigenda rakonto — tion ekde 
nun oni trovos en ĉiu numero —, plia epizodo de la felietona 
romaneto de Nemere, ni prezentas la departementon Somogy, 
kaj kompreneble ne mankas ankaŭ la kutimaj rubrikoj...

Ĉu enhavo taŭga por feria sezono — tion decidu Vi mem!

Inter la 25-a kaj 28-a de marto del985 en la nova Kongresa 
Centro de Budapeŝto kunsidis la 13-a Kongreso de la Hun- 
gara Socialisma Laborista Partio. La kunvenintaj 935 dele- 
gitoj reprezentis 870 992 partiajn membrojn -  tio signifas, 
ke ĉ. ĉiu naŭa plenkreska hungara civitano estas membro 
de la Partio.

La unua tagordo de la kongresa programo estis la de- 
bato de la skriba raporto de la Centra Komitato. Tiun ĉi 
raporton buŝe kompletigis Janos Kadar, la unua sekretario 
de la CK. Li raportis, ke la antaŭe publikigitajn kongresajn 
tezojn la membraro debatis en ĉiuj — entute 25 000 — 
bazaj organizaĵoj, kaj tiu ĉi debato estis malkaŝa kaj sin- 
cera. La unua sekretario konstatis, ke la evoluo de la lando 
dum la pasintaj kvin jaroj okazis en la spirito de la Rezo- 
lucio de la 12-a Kongreso, kaj la reehoj al la kongresaj 
tezoj pruvas, ke la partia membraro deziras esence la 
daŭrigon de la ĝisnuna politiko. Li petis la Kongreson 
konsideri, ke la Centra Komitato dum la interkongresa 
periodo firme laboris por la efektivigo de la Rezolucio 
de la 12-a Kongreso, eĉ se ne sur ĉiu kampo ĝi sukcesis 
plenumi la taskojn starigitajn en tiu Rezolucio.

La Rezolucio de la 12-a Kongreso metis du ĉefajn 
celojn: la konservon de la internacia pagkapableco de Hun- 
gario kaj la konservon de la jam atingita vivnivelo.

La unua celo estis plene atingita, Hungario restis pag- 
kapabla, kaj dum la kvar jaroj inter 1981-84 nia lando 
sukcesis malkreskigi siajn ŝuldojn je 15%. Dum tiuj ĉi kvar 
jaroj la industria produktado kreskis je 10,2%, la agri- 
kultura produktado je 12,4%. La kresko de la nacia en- 
spezo kreskisje 8,5%.

Koncerne la duan celon, oni povas diri, ke la konsu- 
mado fare de la loĝantaro kreskis je 6% dum la nomita 
periodo. Tamen, la reala salajro malkreskis, kaj iuj tavoloj 
de la socio devis sperti la malboniĝon de sia vivnivelo.

Parolas Janos Kidar

Janos Kadar emfazis, ke la celo de la Partio estas ri- 
markeble altigi la vivnivelon, sed tio eblas nur surbaze de 
la farita laboro: distribui eblas nur tion, kion oni produk- 
tis. Nur la produktado, efika kaj konscience farata laboro 
povas esti la bazo de pli alta vivnivelo. Li raportis, ke 
en la sekva kvinjara plano (1986-90) oni antaŭvidos 
14-17%-an altiĝon de la nacia enspezo, 13-16%-an altiĝon 
de la industria produktado kaj 12-14%-an altiĝon de la 
agrikultura produktado. La enlanda utiligo de la nacia 
enspezo povos kreski je 13-16%.

Fine de sia buŝa kompletigo al la skriba raporto de 
la CK, okaze de la 40-a datreveno de la liberiĝo de Hun- 
gario la unua sekretario de la CK esprimis sian dankon 
al la sovetaj herooj, kiuj portis la liberecon por la hungara 
popolo, al la kunbatalintaj bulgaraj, jugoslavaj kaj rumanaj 
soldatoj, kaj al ĉiuj soldatoj de la armeoj de la kontraŭ- 
faŝisma alianco, kiuj batalis por la libereco de Hungario.

La raporton de la Centra Kontrolkomitato prezentis 
al la Kongreso ĝia prezidanto, Andras Gyenes. En sia buŝa 
kompletigo li substrekis, ke la partia disciplino dum la 
lasta periodo fortiĝis, la plimulto de la partia membraro 
laboras kaj kondutas modele, per tio fortigante la pres- 
tiĝon de la Partio antaŭ la socio. Tamen, ankoraŭ tro- 
vigas partianoj, kiuj klopodas tiri avantaĝon el sia posteno, 
aŭ alimaniere pekas kontraŭ la partia disciplino. Tiajn 
membrojn la Partio adekvate punas, kaj se necese, eksigas 
ilin el la Partio. Dum la lastaj kvin jaroj estis eksigitaj el 
la Hungara Socialisma Laborista Partio 7639 personoj, 
0,9 procentoj de la membraro.

En la debato de la du raportoj anoncis sin por alparolo 
199 delegitoj — pro tempomanko povis paroli nur 58 
kongresanoj, la ceteraj prezentis sian alparolon skribe. La 
alparolintoj akceptis la ĝeneralan politikan linion de la 
Partio, deziris ĝian daŭrigon, sed faris ankaŭ multajn konk-

La partoprenantoj de la Kongreso

retajn rimarkojn pri pluraj punktoj de la raporto de la 
CK. Tiuj rimarkoj direktiĝis unuavice al certaj fenomenoj, 
fontantaj el la ekonomiaj reformoj, kiuj dum la lastaj 
jaroj estis enkondukitaj en Hungario. Multaj delegitoj 
esprimis sian opinion, ke la laboruloj devas havi eblon 
perlabori adekvatan salajron dum la normala labortempo, 
sen ekstraj horoj. Pluraj alparoloj tuŝis la problemon de 
personoj, havantaj malaltan pension: en la nuna momento 
tiuj pensiuloj estas la tavolo, kiu havas la plej malfacilajn 
vivkondiĉojn en Hungario. Aliaj delegitoj urĝis pli inten- 
san ŝtatan subtenon por la gejunuloj, nun fondantaj fa- 
milion.

La debaton resumis Jŝnos Kadar. Fiere li konstatis, 
ke 63,5% de la kongresaj delegitoj estas personoj, kiuj 
posedas altlernejan aŭ universitatan diplomon, kaj 10% de 
la kongresanoj eĉ sciencan gradon. „Ankaŭ tiuj ciferoj 
montras la grandegan evoluon de nia partio kaj socio. 
Estas grandioze, ke ni atingis tion” — li diris.

Li esprimis sian ĝojon pro la sincera kaj malkaŝa dis- 
kuto, kiu ne evitis tuŝi la problemojn, kiuj reale ekzistas 
en la hungara socio. Tiu diskuto pruvis, ke en la Partio 
vivas demokratio, kaj ke la delegitoj prenis serioze sian 
taskon. Li konsentis ankaŭ pri la neceso plibonigi la socia- 
lan situacion de pluraj tavoloj de la popolo — sed sub- 
strekis ankaŭ tion, ke tiu plibonigo dependas ne de iu i 
decido, sed de la rimedoj necesaj, kiuj kreeblas nur per 
konscienca laboro.

Post la resumaj vortoj de Janos Kadar la Kongreso 
akceptis du dokumentojn: „Rezolucion de la 13-a Kong- 
reso de la Hungara Socialisma Laborista Partio pri la 
laboro de la Partio kaj pri la pluaj taskoj” kaj la „Statu- 
ton de la Hungara Socialisma Laborista Partio.”

La Rezolucio grupigas la taskojn en kvin ĉapitroj:
1. Internacia situacio, ekstera politiko; 2. Interna poli- 
tiko, sociaj kaj politikaj rilatoj; 3. Ekonomio; 4. Vivnivelo, 
vivkondiĉoj, socialpolitiko; 5. Ideologio, kulturpolitiko, 
socialisma vivmaniero; 6. La Partio kaj la amasorganizajoj; 
7. La internacia agado de la Partio.

La ĉapitroj de la Rezolucio pledas por la daŭrigo kaj 
la evoluigo de la ĝisnuna politiko. Ĝi antaŭvidas la daŭrigon 
de la ekonomiaj reformoj, kaj surbaze de la atingota pli 
alta nacia enspezo la altigon de la vivnivelo, plibonigon 
de la vivkondiĉoj de la logantaro. Ĝi substrekas la neceson 
de tio, ke la Partio daŭre konservu la fidon de la popolo, 
ĉar tiu fido estas la plej firma garantio por la sukcesa 
plenumo de la difinitaj taskoj.

La nova statuto de la Partio nuligis la funkcion unua 
sekretario de la CK, kaj kreis du novajn funkciojn: ĝene- 
rala sekretario de la CK kaj anstataŭanto de la ĝenerala 
sekretario de la CK.

Surbaze de la nova statuto la Kongreso elektis la gvi- 
dajn organojn de la Partio. La nova Centra Komitato 
havas 105 membrojn (la antaŭa havis 127 membrojn), 
inter ili troviĝas 76 reelektitaj kaj 29 novaj membroj. La 
nova Politburoo havas 13 metnbrojn (kiel ankaŭ la an- 
taŭa), inter kiuj tri personoj estas novaj membroj: Karoly 
Grdsz, unua sekretario de la Budapeŝta Partia Komitato, 
Csaba Hamori, unua sekretario de la CK de Hungara Ko- 
munisma Junulara Asocio, kaj Istvan Szabd, prezidanto 
de la Nacia Konsilio de Agrikulturaj Kooperativoj. La 
Centra Komitato elektis ses sekretariojn: Janos Berecz,

Ferenc Havasi, Istvan Horvath, Miklos Ovdri, Lenard Pal 
kaj Matyas Szŭrds. Krom Ferenc Havasi kaj Miklos Ĝvari 
la ceteraj estas novaj en sia funkcio. Kiel anstataŭanto de 
la ĝenerala sekretario estis elektita Karoly Nemeth. Ĝene- 
rala sekretario de la Centra Komitato de la Hungara Socia- 
lisma Partio estis elektita Janos Kaddr, kiu jam preskaŭ 
29 jarojn gvidas la partion de la hungaraj komunistoj je la 
bono de la tuta popolo.

*

A
Bertolt Brecht 
(1898-1956)

Sedja kiu estas la

Sed ja kiu estas la Partio?
Cu ĝi sidas en granda domo, ĉirkaŭita de telefonoj? 
ĉu ĝiaj pensoj estas sekretaj, kaj la decidoj nekonataj? 
Kiu estas la Partio?

La Partio estas ni,
Vi kaj mi — ni ĉiuj.
Tie ĝi spiras en viaj vestoj, tie ĝi pensas en via kapo.
Ĝia domo estas tie, kie mi loĝas, kaj ĝi batalas tie, kie oni

atakas vin.

Montru la vojon, kiun ni devus iri, 
kaj ni iros kune kun vi sur ĝi, sed 
ne iru sen ni sur la ĝusta vojo, 
ĉar sen ni ĝi estas falsa vojo, 
ne forŝiriĝu de ni!
Ni povas erari, kaj vi povas pravi, 
do ne forŝiriĝu de ni!

Ke la mallonga vojo estas pli bona ol la longa, tion neas
neniu,

sed se iu konas ĝin,
kaj tamen ne montras ĝin al ni, kiom valoras ties saĝo? 
Estu saĝa kun ni!
Ne forŝiriĝu de ni!

Tradukis: Vilmos Benczik

D epartem ento
Somogy
Jen Transdanubia departemento, kies 
plej karakteriza turisma specialaĵo, sam- 
tempe altirforto estas la „Hungara ma- 
ro”: Balatono. La departemento situas 
ĉe la suda bordo de la lago kaj eten- 
diĝas suden ĝis la hungara-jugoslava 
landlimo. La teritorio de la departe- 
mento abundas je mez-altaj montaroj, 
je pitoreskaj arbaroj, kies sovaĝa best- 
aro ofertas riĉajn trofeojn por la en- 
kaj eksterlandaj ĉasistoj. Tamenlaplej 
alloga parto de la departemento ligiĝas 
al la bordo de Balatono, pro la agrablaj 
ripozebloj kaj la diversaj sportebloj, 
kiujn la hungara maro ofertas por la 
ŝatantoj de la akvaj sportoj, somere kaj 
vintre.

Estas menciinde ke la bordojn de la 
70 km-jn longa Balatono naŭdek pro- 
cente posedas du departementoj: norde 
departemento Veszprem kaj sude de- 
partemento Somogy (Ŝomodj). Pri la 
norda bordo ni raportis pasintjare en 
la kadro de artikolo pri departemento

Panoramo de Kaposv£r

Veszprem. Estante iom da diferenco 
inter la ebloj de sinbanado, tiu dife- 
renco sendube signifas avantagon por 
la suda, Somogy-a bordo. Nome la 
fundo de la lago ĉe la suda bordo, 
sternita per fajna sablo, estas malpli 
profunda, ol tiu ĉe la norda bordo. 
Konsekvence ankaŭ la temperaturo de 
la akvo estas pli milda kaj ĉio ĉi signifas 
pli konvenajn cirkonstancojn, precipe 
por la infanoj.

Nu, ni komencu nian trarigardon ĉe 
la Balaton-a bordo. La unua urbo de 
la lagobordo estas Sidfok (Ŝiofok). Ĝi 
fariĝis urbo en 1969, havas 25 000 
loĝantojn, samtempe estas la plej vigla, 
plej frekventata ripozejo de la lago kaj 
de la departemento. Dum la pasintaj 
du jardekoj okazis tie granda konstru- 
ado kaj tie oni elformis la plej vastan 
hotelgrupon de la ĉirkaŭaĵo. Hodiaŭ 
Siofok estas la suda urbo de la depar- 
temento. Ĝi fariĝis granda centro de 
la organizita ripozigo pere de la sindi-

katoj kaj entreprenoj. Konsekvence la 
urbo fariĝis populara centro ankaŭ por 
la internaciaturismo. La ripoz- kaj ban- 
kolonio de la urbo etendiĝas 15 km-jn 
laŭlonge de la lagobordo. Siofok estas 
naskiĝloko de la fame konata operet- 
komponisto Imre Kdlman.

Pluirante laŭ la bordlinio de la lago 
ni atingas same viglatrafikan ripozejon: 
Bulatonfoldvar (Balatonfeldvaar). Mal- 
graŭ tio, ke ĝi havas nur 2000 loĝan- 
tojn, tamen ĝia vilao-kvartalo konst- 
ruiĝis jam dum la fino de la deknaŭa 
jarcento. Oni elformis ĝinmoderne kun 
grandampleksaj parkoj kaj promenejoj. 
De la agrabla, aleoriĉa promenejo en 
belega panoramo videblas la proksima 
duoninsulo de la transa flanko Tihany 
(Tihanj) kaj malantaŭe la montarvico 
de la nord-Balatona ĉirkaŭaĵo.

Somogyvar (Ŝomodjvaar) estas gran- 
da vilaĝo, iam dum 600 jaroj centra 
urbo de la departemento. Ĉirkaŭ la 
jaro 1090 la tiama reĝo fondis tie aba- 
tejonkaj konstruigis grandanbazilikon, 
krome burgon. Por hodiaŭ restiseltiuj 
nur ruinoj.

Marcali situas en la nordokcidenta 
angulo de la departemento kaj oni dek- 
laris ĝin urbo en 1977. La juna urbo 
disponas pri pluraj valoraj artobjektoj, 
memorigantaj pri la elstaraj figuroj de 
la plej nova historio.

Nagyatdd (Nadjataad) estas same 
juna urbeto, sed disponante pri kon- 
vena termobanejo, ĝi havas specialan 
allogan forton por tiuj, kiuj ne povas 
facile atingi Balaton-on.

Apud la lagobordo krom la menci- 
itaj ankoraŭ Boglarlelle kaj Fonyod 
(Fonjod) estas viglatrafikaj ripozejoj. 
Boglar kaj Lelle origine estis memstaraj 
banlokoj. Pro la proksimo kaj la ur-

La plago en Siofok

banizaciaj vidpunktoj maturiĝis la kon- 
diĉoj ke oni unuigu la du viglatrafikajn 
vilaĝojn.

Fonydd estas la plej malproksima 
banloko de la suda bordo, kalkulante 
de Budapeŝto. Laŭ la evoluigaj planoj 
de la regiono, post Siĉfok ĝi fariĝos 
la plej granda ripozejo, kaj konforme 
al tio, oni planis la komunumajn ser- 
vojn kaj plagojn por 7 km-jn longa 
bankolonio.

En la suda regiono, proksime al la 
lago ni trovas la memorindan lokon 
de la iama popolarto: vilaĝon Buzsak 
(Buĵaak). Ĉar en la vilaĝo ĉiam pli el- 
ĉerpiĝas la popolarkitekturaj memora- 
ĵoj, oni instalis en 1976 konstantan 
ekspozicion pri la historio de la loka

popolarto.
La administra centro de la departe- 

mento estas Kaposvar (Kapoŝvaar),kies 
logantaro iom superas 70 000. En la 
ĉirkaŭaĵo de la urbo alternas montetoj 
kaj artefaritaj lagoj, kiuj faras eĉ pli 
varia la ekskursejojn de la regiono.

La unua historia mencio pri la urbo 
okazis ĉ. 1009. Kaposvar*apartenas al 
tiuj rapide evoluintaj urboj, kies stratoj 
evidente montras la laŭplanecon de mo- 
derna urbo. La ĉirkaŭaĵo ofertas riĉajn 
eblojn pri ekskursoj. La sudoriente si- 
tuanta regiono, laŭnome Zselicseg (Ĵe- 
lic-regiono) estas speciale riĉa je arba- 
roj. La popolo de la tie trovigantaj 
vilaĝoj havas specialan artospecon, la 
lignoskulptadon.

La E-movado en la departemento 
ne havas profundajn radikojn. La tuta 
nuntempa esperantistaro nombras ĉ. 
80. En Kaposvar funkcias 3 grupoj. 
Pasintjare oni instruis la internacian 
lingvon por 15 infanoj kaj 84 plen- 
kreskuloj.

La esperantistoj de Kaposvar havas 
konstantan interrilaton kun la memb- 
roj de la Naturamika Societo. Ili konst- 
ruis kune kun ili turisman domon. Si- 
mile ili komune eldonas turismajn pro- 
pagandilojn E-lingve. Ĉijare la Depar- 
tementa Komitato planas aranĝi kam- 
padejon en Fonyod por esperantistaj 
pioniroj.

Istvan Laszlo

Popolkostumoj de Buzsak

J

Post unujara paŭzo en 1984, ĉijare Es- 
peranto denove trovis lokon en la prog- 
ramo de la Budapeŝta Printempa Fes- 
tivalo: inter la 22-a kaj 26-a de marto 
estis aranĝita en la hungara ĉefurbo 
la 3-a Internacia Renkontiĝo de Espe- 
rantaj Teatroj. Konvene al la bazaj ce- 
loj de la Budapeŝta Printempa Festi- 
valo la ĉefa emfazo denove estis doni- 
ta al la prezentiĝo de la hungaraj ge- 
aktoroj; partoprenis la programaron 
nur unu eksterlanda trupo: Bulgara 
Esperanto-Teatro.

Iom malsimile al la pli fruaj jaroj, 
la Renkontigo nun daŭris nur kvin ta- 
gojn. Dum tiuj kvin tagoj okazis sep 
prezentadoj de ses teatraĵoj en la Te- 
atro „Miklos Radnoti”, kiu estas jam 
kvazaŭ tradicia ejo por la Budapeŝtaj 
Esperantaj teatraj aranĝoj.

Maria Angelova en la parada revua vespero

D-ro Endre Barath (maldekstre) malfermas 
la Renkontiĝon. Dekstre de li staras Agnes 
Pataki kaj Vilmos Benczik

Inaŭguro

La unua prezentado okazis la 22-an 
de marto, vespere. Kiel dum la pasin- 
taj jaroj, Baldur Ragnarsson, la estra- 
rano de UEA pri kulturo, denove sen- 
dis salutleteron al la Teatra Renkon- 
tiĝo, kiun laŭtlegis Agnes Pataki. Post 
la prezento de tiu letero d-ro Endre 
Barath, parlamentano, la ĉefsekretario 
de Hungara Esperanto-Asocio oficiale 
malfermis la 3-an Internacian Renkon- 
tiĝon de Esperantaj Teatroj. Fine de la 
oficialaj formalaĵoj povis komenciĝi la 
arta programo. Dum tiu ĉi vespero la 
publiko povis vidi la scenejan adapta- 
ĵon de la novelo de Franz Kafka: Lete- 
ro al la Akademio kaj la unuaktaĵon 
Betonterapio de Janos Elem.

Letero al la Akademio estas mono- 
dramo, en kiu simio raportas al la 
Akademio pri tio, kiel gi homiĝis. La

rolon de la simio ludis brile Kalman 
Szabd, kiu pli frue jam montris siajn 
elstarajn kapablojn ludi sola en La lasta 
magnetofonbendo de Knapp, verkita 
de Samuel Beckett. Lia Esperanto es- 
tis senriproĉa, malgraŭ la sendube gran- 
dega fizika fortostreĉo paroli el sub 
peza masko. La tradukon faris Jozefo 
Horvath.

La dua ero de la vespero estis Be- 
tonterapio de Janos Elem, kies unua 
teatraĵo Ĉu vi vidis jam la piedsignojn 
de V Profeto? estis okfoje prezentita 
antaŭ esperantista publiko, kaj ĝin vi- 
dis entute 8000 personoj — tio estas 
verŝajne rekordo por teatraĵo en Espe- 
ranto. La agado de Betonterapio oka- 
zas en frenezulejo, ĝiaj rolantoj estas 
la sennomaj Fleganto kaj Flegato. La 
publiko povis sperti, kiel iom post iom

Mihail Ĉobanov deklamas (Fotoj de Z. Fejer)


